MINUTI

KAMRA TAD-DEPUTATI

L-GĦAXAR PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 43

L-Erbgħa, 22 ta’ Novembru, 2006.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-7:13 p.m. 

L-Onor. Charles Mangion, President tal-Kumitat, ippreseda.

PREŻENTI

L-Onor. Tonio Fenech (Segretarju Parlamentari); l-Onor. Chris Agius; l-Onor. Robert Arrigo; l-Onor. Mario de Marco; l-Onor. Frederick Azzopardi (sostitut) u l-Onor. Noel Farrugia (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 42 li saret fit-23 ta’ Ottubru, 2006 ġew konfermati. 

KORRISPONDENZA

Iċ-Chairman informa lill-Kumitat li kien irċieva din il-korrispondenza:

Ittra mibgħuta mis-Sur Emanuel Zahra, Segretarju tal-Bord tal-Koperattivi fejn fiha ta informazzjoni mitluba mill-Kumitat fil-Laqgħa Nru. 34 tat-28 ta’ Ġunju, 2006.
Il-Kumitat qabel li l-emendi suġġeriti mill-Bord tal-Koperattivi għall-Att dwar is-Soċjetajiet Koperativi jgħaddu għand il-Ministru tal-Ġustizzja u għand il-Prim Ministru għall-konsiderazzjoni tagħhom sabiex imbagħad ikun l-Eżekuttiv li jmexxi ‘l quddiem jew le l-istess suġġerimenti.    

DISKUSSJONI DWAR IL-MONETARY POLICY TAL-BANK ĊENTRALI 

Il-Kumitat stieden lis-Sur Michael C. Bonello u lis-Sur David Pullicino, Gvernatur u Deputat Gvernatur tal-Bank Ċentrali rispettivament sabiex jieħdu parti fil-Kumitat.  Is-Sur Bonello ta spjegazzjoni dwar il-monetary policy tal-Bank Ċentrali u wara rrisponda għal xi domandi li sarulu min-naħa tal-Membri tal-Kumitat.

Il-Kumitat temm id-diskussjoni dwar dan l-item.
Fit-8:32p.m. iċ-Chairman aġġorna l-Kumitat għal data u b’aġenda li jiġu komunikati aktar tard.

